
2009 Hᐅᑉ ᐸᐃᒥ ᕿᓂᕐᕕᐅᔪᒪᔫᑉ ᖃᐅᔨᓴᕐᑕᐅᓂᖓ  

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᑖᒃᑯᐊ ᒪᓕᒃᑕᕆᐊᓕᓐᓂᒃ ᒪᓕᓐᓇᓱᐊᕐᑐᑦ ᐊᑐᖅᑐᒍ ᕋᔅᑳᓐᑯᑦ ᖃᐅᔨᓴᕐᓂᕐᖕᒧᑦ ᓚᐃᓴᓐᓯᖓᑦ 
ᓈᓴᐅᑎᓕᒃ No. 0402609N-M ᕼᐅᑉ ᐸᐃ ᑕᐅᓯᐅᔭᖓᑕ ᖃᓂᒋᔮᓂ. 

ᓂᐅᒫᓐᑦ ᐅᔭᕋᓐᓂᐊᕐᑏᑦ ᑯᐊᐳᓖᓴᓐ ᕿᓂᕐᖓᑕ ᓴᕕᕋᔭᒃᓴᒥᒃ ᐅᔭᕋᓐᓂᐊᕐᕕᒃᓴᔾᔪᐊᑲᓪᓚᖕᒥᒃ ᕼᐅᑉ 
ᐸᐃ ᑕᓯᐅᔭᖓᓂ, ᐅᖅᓱᕆᐊᑉ ᖃᓂᒋᔮᓂ, ᓄᓇᕗᒥ.  ᕿᓂᕐᕕᐅᔪᒪᔪᖅ ᐱᖃᓯᐅᔾᔨᔪᖅ 
ᐱᖓᓱᓪᓗᐊᑕᓂᒃ ᓇᓂᓯᕕᐅᓯᒪᔪᑦ; ᑐᐊᕆᔅ, ᒪᑦᕆᑦ, ᐊᒻᒪ ᐹᔅᑎᓐ.  ᑐᐊᕆᔅ ᕿᓂᕐᕕᐅᓚᐅᕐᑐᓂ 
ᐅᔭᕋᓐᓂᐊᕐᕕᒃᓴᓐᖑᕐᑎᑕᐅᔪᓐᓇᕐᓯᔪᒻᒪᑦ (ᑐᐊᕆᔅ ᐅᐊᓐᓇᖓᓂ ᕿᓂᕐᕕᒃ).     

2009ᖑᑎᓪᓗᒍ ᓂᐅᒫᓐᑦ ᖃᐅᔨᓴᕐᕕᐅᓚᐅᕐᑐᓂᒃ ᖃᐅᔨᓴᒃᑲᓐᓂᕈᒪᔪᑦ ᐅᔭᕋᓐᓂᐊᕐᕕᒃᓴᓂᒃ 
ᐱᑕᖃᐅᕐᒪᖔᑦ ᐊᒻᒪ ᐃᒪᕐᖕᒥᐅᑕᓕᕆᔨᒃᑯᓐᓄᑦ ᖃᐅᔨᓴᕆᐊᓕᖕᓂᑦ ᑲᑎᖅᓱᐃᔪᒪᒻᒪᑕ 
ᑕᐃᒪᐃᑦᑕᕆᐊᖃᕋᒥᒃ.  ᑖᒃᑯᐊ ᖃᐅᔨᓴᕐᓂᐅᓂᐊᕐᑐᑦ ᑕᒪᒃᑭᐸᓗᑦᑐᒋᑦ ᑲᔪᓯᑐᐃᓐᓇᕐᑐᑦ 
ᖃᐅᔨᓴᕐᕕᐅᕙᓚᐅᕐᑐᓂᒃ 1990ᖏᓐᓂ, ᑐᕌᕐᕕᐅᓪᓗᐊᑕᕐᑐᕐᓕ ᐅᐊᓐᓇᖓᓃᑦᑐᖅ ᕿᓂᕐᕕᐅᑉ, 
ᖃᓂᒋᔮᓂ ᑐᐊᕆᔅ ᑕᒻᒫᕐᕕᖓᑕ ᐊᒻᒪ ᒪᑦᕆᑦᒥ ᐅᔭᕋᓐᓂᐊᕐᕕᑦᓴᖃᐅᕐᓂᖓᑕ.  ᐱᓕᕆᓚᐅᕐᑐᑦ 
ᖃᓂᒋᔮᓂ ᐅᔭᕋᓐᓂᐊᕐᕕᓕᐊᖑᔪᒪᔪᑦ ᐊᒻᒪᓗᑦᑕᐅᖅ ᐅᖓᓯᒃᑐᑲᓪᓚᒦᑦᑐᑦ ‘ᓇᓗᓇᐃᕐᑐᕐᑕᐅᓪᓗᑎᒃ 
ᐃᓂᖏᑦ’ ᓯᕗᓂᒃᑎᓐᓂ ᖃᐅᔨᒋᐊᕐᕕᐅᔪᒪᔪᑦ.     

ᐱᓪᓗᐊᑕᐅᓂᖏᑦ 2009ᒥ ᖃᐅᔨᓴᕐᕕᒥᓃᑦ ᖃᐅᔨᓴᒃᑲᓐᓂᕐᕕᐅᓚᐅᕐᑐᑦ ᐃᒪᐃᓕᐅᕐᑐᑎᒃ:    

• ᑐᐊᕆᔅ ᑕᒻᒫᕐᕕᖓᓂ ᓯᓚᓐᓂᐊᕐᕕᒃ ᖃᖓᑦᑕᕐᑎᑕᐅᓯᒪᔪᒃᑯᑦ ᖃᐅᔨᓴᐅᑦ ᓴᓇᒋᐊᕐᑕᐅᓪᓗᓂ 
ᓄᑖᓐᖑᕆᐊᕐᑕᐅᓪᓗᓂᓗ;   

• ᖃᐅᔨᓴᕈᑕᐅᖃᑦᑕᕐᓂᐊᕐᑐᒥᒃ ᐊᕙᑎᐊᑕ ᐊᓂᕐᓂᖃᕐᓇᕐᖕᓂᖓ ᖃᓄᐃᓐᖏᒃᑲᓗᐊᕐᒪᖔᑦ 
ᐋᖅᑮᓗᑎᒃ ᐹᕐᑎᓲᓪ (Partisol) ᓯᓚᒥᒃ ᖃᐅᔨᓴᕈᒻᒥᒃ, ᐳᔪᕐᓪᓗᒃ ᑲᑕᒑᕙᓪᓕᐊᔪᒥᒃ 
ᖃᐅᔨᓴᕐᕖᑦ, ᐊᒻᒪ ᐊᓂᕐᓵᕐᑐᕋᑦᓴᐅᒐᓗᐊᕐᒪᖔᑦ ᖃᐅᔨᓴᐅᒻᒥᑦ.  ᖃᕆᓴᐅᔭᒨᕐᑐᒥᒃ 
ᒥᑭᑦᑐᑯᓗᖕᒥᑦ ᓯᓚᓐᓂᐊᕈᑎᒥᒃ ᑕᓯᕐᖕᒨᕐᓯᓚᐅᕐᒥᔪᑦ ᖃᐅᔨᓴᕐᑕᐅᓂᐊᕐᖓᑦ ᖃᓄᑎᒋ  
evaporation;  

• 13ᓂᒃ ᐋᖅᑭᑦᓯᔪᖃᓚᐅᕐᒥᔪᖅ ᐃᒪᕐᖕᒥᑦ ᖃᐅᔨᓴᕐᑐᑎᒃ ᖃᓂᒋᔮᓂ, ᐆᒃᑐᕋᕐᑕᐅᓪᓗᑎᒃ 
ᖃᓄᑎᒋ ᑰᑦᑎᒋᒻᒪᖔᑕ ᖃᓂᒋᔮᓃᑦᑐᑦ ᑰᒐᓛᑦ;    

• ᐃᒻᒪᖃ 25 ᑕᓰᑦ ᑰᒐᓛᓪᓗ ᖃᐅᔨᓴᕋᒃᓴᓂᕝᕕᐅᓪᓗᑎᒃ ᐃᒥᕐᑕᕐᕕᐅᓪᓗᑎᒃ, ᐃᖅᑲᖓᓂᒃ 
ᒪᕐᕋᒥᒃ ᐊᒻᒪ ᐃᒪᕐᖕᒥᐅᑕᓂᒃ ᖁᐱᕐᕈᕈᔪᓂᒃ.  ᐃᒪᖓᑕ ᖄᖓ ᐊᔾᔨᒌᖃᑦᑕᓚᐅᓐᖏᑦᑐᖅ 
ᐊᕐᕌᒍ ᐊᓯᔾᔨᐸᓪᓕᐊᓂᖓ ᒪᓕᒃᑐᒍ (ᐅᑭᐅᒃᑯᑦ ᐊᐅᔭᒃᑯᓪᓗ) ᐊᒻᒪ ᖃᐅᔨᓴᕋᒃᓴᓂᒃᑲᑦᑕ, 
ᐃᓚᖏᑦ ᑕᓰᑦ ᓂᕿᑦᓴᓯᐊᒃᓴᓂᒃ ᐆᒪᔪᖃᕐᓂᖅᓴᐅᓪᓗᑎᒃ ᖁᐱᕐᕈᕈᔪᓐᓂᒃ;    

• ᑎᓱᔪᐃᑦᑐᓂᒃ ᐃᖃᓗᖃᐅᕐᖕᓂᖏᑦ ᖃᐅᔨᓴᕐᕕᐅᓚᐅᕐᖕᒥᔪᑦ 7ᓂ ᑕᓯᕐᖕᓂ, ᐊᑕᐅᓯᕐᖕᒥ ᑰᒻᒥ 
ᐊᒻᒪ ᐊᒥᓱᑲᓪᓚᐃᑦ ᑰᒐᓛᑦ ᑕᓯᐊᕐᔪᐃᓪᓗ.  ᐃᖃᓗᖃᑦᑕᓚᐅᕐᑐᑦ ᐃᖃᓗᑉᐱᓂᒃ, 
ᖃᑯᖅᑕᓂᒃ, ᑕᓯᖓᑕ ᑲᕕᓯᓕᖏᑦ, ᓯᔅᑯ, ᐃᓲᕋᐃᑦ ᓂᒡᒍᐋᓗᐄᓪᓗ ᑲᓇᔪᑦ.  ᐃᒪᐅᑉ 
ᓇᔪᒐᖏᑦ ᓂᕿᑦᓴᕐᓯᐅᕐᕕᖏᑦ, ᑕᓯᖓᑕᓗ ᐃᒪᖓᓂ ᓂᐱᖏᑦ ᐊᒻᒪ ᐊᖅᑲᐅᒪᑎᑦᓯᓪᓗᑎᒃ 
ᐊᔾᔨᓕᐅᕈᑎᓂᒃ ᖃᐅᔨᓴᓚᐅᕐᑐᑦ ᐃᓚᖏᓐᓂ ᖃᐅᔨᓴᕐᕕᐅᔪᓂ;    

 
• ᑕᕆᐅᕐᖕᒥᑦ ᐃᒥᖅᑕᓚᐅᕐᒥᔪᑦ ᐃᖅᑲᖓᓂᒃ ᖃᐅᔨᓴᕋᒃᓴᓂᒃᑐᑕ ᖃᓄᐃᒻᒪᖔᑦ ᕌᐳᑦ 
ᑲᖏᖅᑐᐊᓂ, ᕼᐅᑉ ᑲᖏᖅᑐᐊᓂ ᐊᒻᒪ ᖃᐅᔨᓴᕐᕕᐅᔪᒪᔫᑉ ᑲᖏᖅᑐᐊᓂ.  ᐃᒪᖓᓂ 
ᓂᐱᓕᐅᕆᓪᓗᑎᒃ ᓂᐱᓕᓐᓂᒃ, ᐃᑎᓂᖓᓂᒃ ᐊᒻᒪ ᓯᓈᖓᓂ ᖃᓄᐃᑦᑑᒻᒪᖔᑕ ᐆᒪᔪᕈᔪᐃᑦ 
ᖃᐅᔨᓴᕐᑕᐅᓪᓗᑎᒃ ᕌᐳᑦᔅ ᖃᖏᖅᑐᐊᓂ;     

 
• ᑕᕆᐅᕐᖕᒥ ᐃᖃᓗᑦ ᐃᒪᕐᖕᒥᐅᖃᑎᒌᓪᓗ ᖃᐅᔨᓴᕐᑕᐅᓪᓗᑎᒃ ᕌᐳᑦᔅ ᐸᐃ ᑲᖏᖅᑐᐊᓂ ᐊᒻᒪ 
ᖃᐅᔨᓴᕐᕕᐅᔪᒪᔪᒥ ᑲᖏᖅᑐᐊᓂ.  ᑕᕆᐅᕐᖕᒥᐅᑕᑦ ᐱᖃᓯᐅᔾᔭᐅᓚᐅᕐᑐᑦ: ᐃᖃᓗᒃᐲᑦ, 
ᑕᓯᕐᖕᒥᐅᑕᑦ ᖃᑯᖅᑕᑦ, ᐊᑯᑭᑦᑐᔭᑦ ᐆᒐᑦ, ᕌᓐᑯᓪ, ᓴᑉᐳᕌᓐ ᐆᒐᑦ, ᑲᑭᓪᓚᐅᑎᓖᑦ ᑲᓇᔪᑦ, 
ᐸᓯᐱᒃ ᐃᖃᓗᖏᑦ, ᐅᑭᐅᖅᑕᖅᑑᑉ ᐃᖃᓗᖏᑦ ᖃᑯᖅᑐᑦ, ᐊᒡᒐᔮᑦ, ᐳᔾᔫᑏᑦ, ᐅᔾᔪᓐᓇᐃᑦ, 
ᑯᑭᐅᔭᑦ ᐊᒻᒨᒪᔪᐃᓪᓗ;   

 

• ᑐᒃᑐᐃᑦ ᖁᓛᒎᓕᒃᑯᑦ ᖃᐅᓴᕐᑐᑎᒃ ᓄᕐᕋᕐᑖᕋᑖᕐᓂᑰᑎᓪᓗᒋᑦ (ᔪᓚᐃ 2009ᒥ).  ᐊᕼᐃᐊᒃ 
ᑐᒃᑐᖏᑕ ᓄᕐᕋᖏᑦ ᓂᒋᐊᑕ ᑲᓇᓐᓇᕐᐸᓯᐊᓂ ᐅᔭᕋᓐᓂᐊᕐᕕᐅᑉ, ᑭᐊᓯᓂᓕ ᖁᓖᑦ ᑐᖔᓂ 
ᑕᑯᓚᐅᕐᑐᑦ ᑐᒃᑐᓂᒃ ᓈᓴᐃᑎᓪᓗᒋᑦ ᓇᓗᓇᐃᕐᑐᓂ ᓄᕐᕋᖃᓕᕋᑖᕐᑎᓪᓗᒋᑦ 
ᐊᑕᐅᑦᓯᒃᑰᕐᓂᓚᐅᓐᖏᑦᑐᒍᑦ ᖃᐅᔨᓴᕐᕕᑦᑎᓐᓂ 2009 ᐱᒋᐊᓕᕋᑖᕐᑎᓪᓗᒍ.  ᖃᑦᓯᑲᓪᓚᐃᑦ 
ᑐᒃᑐᑦ ᖃᐅᔨᓴᕐᕕᑦᑎᒍᑦ ᐊᖅᑯᓵᓚᐅᕐᑐᑦ ᒪᐃ 2009ᖑᑎᓪᓗᒍ ᐅᐊᓐᓇᒧᑦ ᐅᑎᓕᕐᑎᓪᓗᒋᑦ 
ᑖᐱᓐ ᔫᓐᓂᐊᓪᓗ ᑐᒃᑐᖁᑎᖏᑦ; ᐊᒻᒪ   

• ᐆᒪᔪᕐᖕᓂᑦ ᖃᐅᔨᓴᓚᐅᕐᒥᔪᒍᑦ ᑎᖕᒥᐊᓂᒃ ᒪᓐᓃᔭᕐᑐᓂᒃ, ᑕᕆᐅᕐᖕᒥᐅᑕᓂᒃ ᑎᖕᒥᐊᓂᒃ, 
ᑯᑭᓕᓐᓂᒃ, ᐊᒻᒪ ᓂᕿᑦᓴᕐᓯᐅᕐᑏᑦ ᑎᓯᖏᓐᓂᒃ.  ᒪᒃᕈᐃᓱᕐᑐᑕ ᑯᑭᓕᓐᓂᒃ ᖃᐅᔨᓴᕐᑐᑕ 
(ᐅᐱᕐᖔᒃᑯᑦ ᐊᐅᔭᖓᓂᓗ) ᓇᓂᓯᓪᓗᑕ ᑎᖕᒥᐊᓂᒃ ᐊᔾᔨᒌᖏᑦᑐᓂᒃ ᑯᑭᓕᓐᓂᒃ 
ᓂᕿᑐᖅᑎᓂᒃ, ᐱᓗᐊᕐᑐᒥᒃ ᑳᔫᑦ ᐊᒻᒪ ᑭᒡᒐᕕᐊᕐᔪᐃᑦ.  27ᓂ ᑯᑭᓕᓐᓂᒃ ᓇᓂᔭᑦᑎᓐᓂᒃ 
ᐃᕙᕕᖏᑦ ᒪᓐᓂᖃᓚᐅᕐᑐᑦ ᐅᐱᕐᖔᒃᑯᑦ ᓈᓴᐃᓪᓗᑕ, ᒪᕐᕈᐃᓐᓈᒃ ᐊᐃᑦᑕᐅᓵᖃᓕᓚᐅᕐᑑᒃ 
ᐊᐅᔭᐅᓂᖓᓂ ᖃᐅᔨᓴᕐᑐᑕ, ᐃᒻᒪᖃ ᑭᖑᕙᕐᓯᒪᓂᖓᑕ ᓯᓚᐅᑉ ᐅᐱᕐᖔᖅ ᐊᒻᒪ 
ᐃᒃᑮᓇᓗᐊᓚᐅᕐᓂᖓᓄᑦ ᐊᐅᔭᖓ.   36 ᐊᔾᔨᒌᖏᑦᑐᑦ ᑎᖕᒥᐊᑦ ᖃᐅᔨᔭᐅᓚᐅᕐᑐᑦ, 
9ᖑᓪᓗᑎᒃ ᖁᐸᓄᐊᑦ ᐊᔾᔨᒌᖏᑦᑐᑦ, ᒪᕐᕉᒃ ᓂᕿᑦᓴᓯᐊᖑᓲᒃ, ᑕᓪᓕᒪᑦ ᓯᓈᖓᓂᒥᐅᑦ, ᐊᒻᒪ 
ᐊᕙᑎᑦ ᐃᒪᕐᖕᒥᐅᑕᑦ ᑎᖕᒥᐊᑦ ᐊᔾᔨᒌᖏᑦᑐᑦ.  ᑕᒪᐃᑕ ᑎᖕᒥᐊᑦ ᖃᐅᔨᓴᕐᑕᐅᔪᑦ, 9 
ᑎᑎᕋᕐᑕᐅᓯᒪᓪᓗᑎᒃ ᐅᑭᐅᖅᑕᖅᑑᑉ ᒐᕙᒪᑐᖃᒃᑯᓪᓗ ᒐᕙᒪᖏᑕ ᐱᐅᖅᓱᐊᕆᐊᖃᕐᑐᒋᔭᖏᑦ 
ᐃᓱᒫᓗᓇᕐᓂᖏᓄᑦ.  ᐊᑕᐅᓯᕐᖕᒥᑦ ᑎᕆᒐᓂᐊᒧᑦ ᐊᒪᕈᕐᒧᓪᓗ ᑎᓯᖏᑦ ᓇᓂᔭᐅᓚᐅᕐᑐᑦ  
2009ᖑᑎᓪᓗᒍ.   

ᖃᐅᔨᓴᕐᑕᐅᔪᑦ ᖃᐅᔨᓴᕐᑐᖃᓕᕋᐃᑉᐸᑦ ᑐᓐᖓᕕᐅᖃᑦᑕᕐᓂᐊᕐᑐᑦ ᑲᔪᓯᓂᐊᕐᑐᑦ 2010ᒥ 
ᖃᐅᔨᓴᒃᑲᓐᓂᕐᓂᐊᕋᑦᑕ ᐊᕙᑎᐊ ᓱᕐᕋᒃᓯᒪᓐᖏᑦᑐᖅ ᓇᓗᓇᐃᒃᑲᓐᓂᕋᓱᐊᕐᑐᒍ ᕼᐅᑉ ᐸᐃ 
ᑲᖏᖅᑐᐊᑕ ᐅᔭᕋᓐᓂᐊᕐᕕᒃᓴᖅ ᖃᐅᔨᓴᕐᕕᖓᓂ.    


